Рабиға Ералы
Жаңа мүмкіндіктерге жол
Облыстағы жалғыз жоғары білім ордасы жарғылық капиталына мемлекет жүз пайыз қатысатын “М.Қозыбаев атындағы Солтүстік Қазақстан университеті” коммерциялық емес акционерлік қоғамы болып қайта құрылмақ. Бұл жайында университеттің бірінші проректоры Ербол Исақаев мәлімдеді.
Меншіктің жаңа нысанына ауысқан кезде құрылған қоғамдар акцияларының мемлекеттік пакетін иелену және пайдалану құқығы білім және ғылым министрлігіне көшіп, ол жалғыз акционер болады. Осылайша, оқу орнына білім беру бағдарламаларың мүлік пен қаржы активтерін басқаруда еркіндік беріледі. Түскен кіріс университетті дамытуға және мате- риалдық-техникалық базаны нығайтуға ғана бағытталмақ.
Мәселен, жаңа өзгерістерге сәйкес университетте бітірушілердең жұмыс берушілерден және басқа да мүдделі тараптардан қаржы тартуға мүмкіндік беретін эндаумент-қор құрылуы мүмкін. Мұны оқу орны дарынды студенттерге стипендия төлеу үшің сондай-ақ, білім беру және зерттеу гранттарың ғылыми зерттеулерді қаржыландыру үшін пайдалана алады.
Сондай-ақ, стартап-компаниялар ашуға және білім алушылар мен оқытушылардың кәсіпкерлік бастамаларын іске асыруға, жарғылық қызметті жүзеге асыру үшін қосымша қаржы және материалдық қаражат көздерін тартуға құқылы. Жоғары оқу орны асханалар мен буфеттерді жалға беруден түскен табысты да дербес басқарып, шет мемлекеттерде филиалдар құра алады. Университет құрылымын, штат кестесің жалақы мөлшерін бекіту, жоғары оқу орнын корпоративтік басқару тиімділігін бақылау директорлар кеңесі мен басқармаға өтеді.
Проректордың айтуынша, кезең-кезеңмен жүзеге асырылатын өзгерістер білім беру қызметінің сапасына әсер етпейді. Ал болашақта кадрларды даярлау, үздіксіз білім беруді жүзеге асыру саласындағы университеттің мүмкіндіктерін кеңейтіп, әлеуетін күшейтіп, аймақтың өзекті мәселелерін шешуде білім ордасының белсенділігін арттырмақ.
Мұндай өзгерістер СҚМУ-ға ғана емес, сонымен қатар Қазақстанның 27 мемлекеттік университетіне де енгізілмек.

